
 

 

Minnisblað - Stjó rnkerfi skó la  

Niðurstöður stýrihóps taka mið af skýrslu um stjórnkerfi skóla og þeim 
athugasemdum sem gerðar voru við hana 

 

Viðmið sem fram koma í skýrslu og hópurinn leggur til að verði samþykkt. 

 

● Grunnskólar séu heildstæðir, með að jafnaði 400–500 börn  

● Stærð leikskóla verði miðuð við 90–150 börn 

 

Viðbrögð við tillögum úr skýrslu eftir ígrundun á athugasemdum og tillögur sem hópurinn 

leggur til að verði samþykktar. 

 

● Lagt er til að unnið verði að því að skapa svigrúm til að ráða mannauðsstjóra sem sinnir 

ráðgjöf til stjórnenda vegna starfsmannamála. Þá getur mannauðsstjóri einnig sinnt ráðgjöf til 

starfsmanna skólanna. 

  

● Leikskólar verði sameinaðir/stækkaðir til að falla að gefnum stærðarviðmiðum. Tillögurnar 

taka mið af fjárhagslegri hagræðingu sem næst fram verði þær samþykktar. Sjá fylgiskjal. 

○ Til þess að takast á við sameiningu er eftirfarandi lagt til: 

■ Fyrsta árið verður greitt fyrir starfsmannafundi, allt að 8 klst. utan 

dagvinnutíma á hvern starfsmann 

■ Fyrsta árið verður aukið við stjórnunarhlutfall aðstoðarleikskólastjóra úr 50% 

í 90% 

■ Stjórnendum verður veitt ráðgjöf og stuðningur til að móta stjórnkerfi og starf 

í nýjum skóla með tilliti til aðalnámskrár leikskóla, menningar beggja 

skólanna og aðstæðna í hinum nýja skóla. Unnið verður eftir þróunaráætlun 

sem mótuð er af stjórnendum og starfsfólki. Áhersla verður lögð á mótun 

sýnar og stefnu hins nýja skóla og horft til styrkleika skólasamfélagsins og 

þeirra tækifæra sem skólinn getur nýtt sér. Lögð er áhersla á að starfsfólk 

skólanna og foreldrar séu þátttakendur í þessu ferli. Þá stendur skólunum til 

boða handleiðsla við gerð skólanámskrár.  

 

o Með sameiningu Síðusels og Holtakots verður til stofnun fyrir um 100 börn. Starfsemi 

verður á tveimur stöðum til frambúðar. Þetta verði gert ef tækifæri gefst t.d. þegar 

annar hvor leikskólastjórinn hættir. 

○ Með sameiningu Pálmholts og Flúða verður til stofnun fyrir um 140 börn. Skólarnir 

eru staðsettir á sömu lóð. 

○ Lagt er til að byggður verði leikskóli á lóð vestan Síðuskóla og starfsemi Krógabóls 

flutt þangað. Miðað er við að skólinn verði um 120 barna skóli.  

○ Horft er til möguleika á að byggt verði við Síðusel og Lundarsel í framtíðinni þannig 

að þar verði 90–100 börn í hvorum skóla. Lóðir beggja skólanna leyfa stækkun ef 

þurfa þykir.  

○ Sunnuból er starfrækt í leiguhúsnæði. Lagt til að leigusamningur verði ekki 

framlengdur. 

 

● Skólastjórum verði veitt ráðgjöf til að efla faglega/kennslufræðilega forystu í skólunum, 

skerpa á stjórnunarfyrirkomulagi skólanna og skilgreina ábyrgðarhlutverk, starfsskyldur og 

vinnubrögð, s.s. umsjónarkennara, deildarstjóra og aðstoðarskólastjóra og að sett verði 

erindisbréf fyrir stjórnendur í leikskólum sambærileg erindisbréfum í grunnskóla. 

○ Lagt til að þetta verði verkefni Miðstöðvar skólaþróunar í samráði við skóladeild – 

mannauðsstjóra. 



 

 

○ Til að styrkja samfellu skólastiga sýnir reynslan að það er árangurríkt að mynda teymi 

skólastjóra leik- og grunnskóla. Því er lagt til að þeir myndi eitt eða fleiri teymi er 

vinni markvisst saman að kennslufræðilegum málum með reglulegum fundum.  

○ Leitað verði eftir auknu samstarfi við stjórnendur framhaldsskólanna. 

○ Skóladeild skipuleggi reglulega faglegan samvinnudag allra skólastjóra á Akureyri þar 

sem unnið verður með leiðir til að uppfylla stefnu og sýn sem birtist í aðalnámskrá  og 

skólastefnu Akureyrarbæjar. Þar verði unnið út frá framkvæmdaáætlunum og 

þróunaráætlunum. 

 

● Hvatt er til að komið verði á teymisvinnu í öllum skólum sem hluta af námssamfélagi 

(professional learning community, PLC).  

  Teymi er grunneining í námssamfélagi. Þar á sér stað þekkingarsköpun þar sem fólk 

tekst á við starfið á vettvangi út frá skýrum markmiðum um framvindu og árangur 

náms og kennslu. Með teymisvinnu er átt við að aðilar í teymum rýna með formlegum 

hætti í eigið starf og störf hvers annars og tala um hvað þeir gera og af hverju, þeir 

spyrja gagnrýninna spurninga og leita saman leiða til að bæta starfið með nemendum. 

Á uppbyggjandi hátt er tekist á um og veittur stuðningur um leiðir og útfærslur og 

leitað að sameiginlegum skilningi á hugtökum til að vinna eftir.
1
  

Erlendar rannsóknir hafa beint athygli að þáttum sem tengjast samvinnu og teymis-

vinnu kennara og hvernig þeir þættir geta haft áhrif starfsþróun kennara.  Í 

rannsóknum Harris
2
 kemur meðal annars fram að árangursrík starfsþróun byggist á 

samvinnu kennara bæði á formlegan og óformlegan hátt. Vísbendingar gefa til kynna 

að kennarar nái betri árangri  í kennslu þegar þeir styðja hvern annan, vinna og læra 

saman.    

Langtímarannsóknir á skólum þar sem til staðar er námssamfélag hafa sýnt fram á 

aukinn árangur nemenda og starfsþróun kennara. Einn þáttur af fimm sem einkenna 

námssamfélag er markviss og skipulögð teymisvinna/samvinna. Einkenni hans er 

ígrundandi umræða sem leiðir til djúprar og stöðugrar samræðu meðal kennara um 

námskrá, kennsluaðferðir og þroska nemenda. Hún dregur úr einangrun kennara og 

gerir kennsluna sýnilega til þess að auðvelda umræðu um hana í umbótaskyni.
3
 Bolam 

o.fl.
4
 benda á að teymisvinna stuðli að sjálfbærni þannig að þekking og færni haldist 

innan stofnunar og þróist með þá sameiginlegu sýn að leiðarljósi að bæta nám 

nemenda. 

 

● Þegar Naustaskóli var stofnaður var horft sérstaklega til samstarfs eða samfellu skólanna 

tveggja og strax á fyrsta starfsári hans var hluti starfssemi Naustatjarnar hýst innan veggja 

Naustaskóla og mötuneyti leikskólans nýtt fyrir Naustaskóla. Samstarf skólanna tveggja hefur 

þróast á farsælan hátt og ástæða til að ætla að það geti þróast enn frekar enda hafa skólastjórar 

beggja skólanna undirritað minnisblað þessa efnis.  

 Skólunum verður veitt ráðgjöf og stuðningur til að vinna að áframhaldandi þróun 

samstarfs skólanna. Í upphafi verður áhersla lögð á að stjórnendur skólanna skoði möguleika á 

samnýtingu starfsfólks í skólunum annarra en kennara. Í öðru lagi verði skoðað hvernig nýta 

má húsnæði skólanna í þágu beggja. Í þriðja lagi er mikilvægt að skoða hvaða hugmyndir eða 

viðfangsefni  skólarnir eiga sameiginleg og hvernig þeir geta unnið saman að þeim til mótunar 

samfellds skólastarfs. Lögð er áhersla á að stjórnendur leiði þetta starf á lýðræðislegan hátt en 

fái markvissan stuðning við að koma á umræðum, draga saman niðurstöður og móta sýn. 

Stuðst verður við vinnubrögð Design Down Process
5
 sem notuð voruð við hönnun 

Naustaskóla. 

 

 Lagt er til að dreifstýring verði aukin í leikskólum til samræmis við það sem er í grunnskólum. 

Dreifstýring kallar á vald til stofnunar og aukna ábyrgð þar. Skólar móta stefnu sína eins og 

verið hefur. Þeir fá aukið svigrúm til að ráðstafa úthlutuðu fjármagni. Í þessu felst m.a. að 

ákveða fyrirkomulag stjórnunar í skólanum þ.e. hvort núverandi fyrirkomulag með 

deildarstjórum verður áfram eða því breytt á einhvern hátt. Skólastjórinn fær ákveðna upphæð 

til ráðstöfunar sem hann ásamt stjórnunarteymi sínu og í samráði við starfsmenn og 

foreldraráð ákveður hvernig skuli nýtt. Tekið skal mið af þeirri þjónustu sem skólinn á að 

veita s.s. lágmarksfjölda barna, lágmarks skólatíma, mönnun, kennslu í samræmi við 

aðalnámskrá og skólastefnu, gjaldskrá, fyrirkomulagi hádegismálsverða og lokunar vegna 

sumarleyfa. 

Skólarnir setja fram stefnu um uppeldi og kennslu í samræmi við aðalnámskrá og skólastefnu 

sveitarfélagsins. Þeir hafa svigrúm til að: 

 Skipuleggja og setja stefnu um kennslu og umönnun  

 Setja aga- og þjónustustefnu. 

 Skipuleggja stjórnun skólans sem verði staðfest af skólanefnd. 

 Ákveða hvernig rými verður nýtt miðað við barnafjölda og aldur barna. Geta haft 

fleiri börn og fá þá auknar tekjur til ráðstöfunar. 

 Ákveða hvort boðið er upp á lengri skóladag en 8,5 klst. Gjöld þurfa þá að standa 

undir kostnaði. 

 Ákvarða um sveigjanleika í vistun. 

 Ákveða mönnun miðað við laga- og fjárhagsramma. 

 Ákveða fyrirkomulag á  morgun- og síðdegishressingu. 

 Skipuleggja og móta skólalóð miðað við samþykktar fjárveitingar. 

Frekara svigrúm ræðst af því hvernig stjórnendur nýta þau tækifæri sem í þessum hugmyndum 

felast. Þetta getur leitt til þess að þjónusta leikskóla verður mismunandi.  

Til þess að laga kerfið að slíkum hugmyndum væri nauðsynlegt að breyta uppbyggingu 

gjaldskrár vegna fæðis -til samræmis við lengd vistunartíma barns í leikskóla. Gjaldskráin 

verðu þá í þremur flokkum miðað við gildandi gjaldskrá Akureyrarbæjar: 

4  klst  - 1.710 kr     4,5 – 6,5 klst  - 5.290 kr     7 – 8,5 klst  - 6.840 kr 

